
	Amcan 1: Mabwysiadu ymagwedd sy'n canolbwyntio ar bobl, gan ddeall anghenion ein cymuned amrywiol a rhoi hyn wrth wraidd y gwaith o ddylunio a chyflawni swyddogaethau'r Brifysgol. 
 

	Cam Gweithredu 
 
	Cynnydd

	Thema: Profiad Met Caerdydd 
 

	Cefnogi mwy o gynhwysiant a mynediad mewn addysg trwy ymestyn cyfleoedd dysgu y tu hwnt i'n cynigion israddedig ac ôl-raddedig traddodiadol. 
 
 
	Ar hyn o bryd mae Met Caerdydd yn mynd drwy raglen drawsnewid. Mae'r ffrwd waith Academaidd wrthi’n adolygu datblygiad portffolio, y mae rhan ohono’n cynnwys datblygu cynhyrchion newydd, fel prentisiaethau gradd, cyrsiau byr a microgymwysterau newydd.

Mae amrywiaeth wedi bod yn ffocws i’n deunydd marchnata digidol, gyda'r podlediad 'Help! Dwi’n Mynd i’r Brifysgol' yn cynnwys grŵp amrywiol o fyfyrwyr. Mae hyn yn cynnwys myfyrwyr cartref a rhyngwladol, myfyrwyr o hiliau lleiafrifiedig a myfyrwyr niwrowahanol. Mae pennod Gymraeg hefyd wedi'i chynhyrchu.  



	Sicrhau bod pob myfyriwr, waeth beth fo'u nodweddion personol, yn cael yr un cyfle i lwyddo. 
	Gall pob myfyriwr gael mynediad i'r tîm Lles trwy ffurflen cais am gymorth ar-lein. Mae cyflwyniadau’n cael eu brysbennu bob dydd a dyrennir cymorth i bob myfyriwr yn seiliedig ar yr anghenion a ddatgelwyd. Gall cymorth dilynol gynnwys cymysgedd o gymorth allgyrsiol, addasiadau i’r cwricwlwm, cymorth i wneud cais am Lwfans Myfyrwyr Anabl (DSA), neu gyfuniad o opsiynau cymorth.

Mae'r Tîm Cymorth Cyflogadwyedd Targedig (TES) yn derbyn adnoddau penodol i gynnig cymorth cyflogadwyedd i fyfyrwyr sy'n wynebu rhwystrau ychwanegol wrth symud i mewn i gyflogaeth. Maen nhw’n rhan integredig o'r Tîm Gyrfaoedd, lle mae myfyrwyr y nodir eu bod yn gymwys yn cael cynnig hyfforddiant gyrfa wedi'i deilwra i wella eu cyfleoedd cyflogaeth. 
Trwy ein Gwasanaethau Llyfrgell, cynigir rhaglen gynhwysfawr o gymorth Llythrennedd Gwybodaeth ac Ymarfer Academaidd drwy gydol y flwyddyn - mae ar agor i bob myfyriwr ac yn cael ei chynnig ar amseroedd amrywiol, gydag opsiynau wyneb yn wyneb ac ar-lein. 

	Sefydlu Fforwm Dysgu ac Addysgu Cynhwysol sy'n hygyrch i'r holl staff, sy'n gyfrifol am ddatblygu a hyrwyddo adnoddau ar gyfer dysgu ac addysgu cynhwysol. 
	Ar hyn o bryd mae'r Brifysgol yn ystyried datblygiad ein Hacademi Dysgu a Datblygiad Proffesiynol (PLDA): canolfan ar gyfer cyfleoedd dysgu proffesiynol. Bydd hon yn cael ei lansio yn 2025-26. Bydd y PLDA yn gam sylweddol ymlaen yn y ffordd rydyn ni’n cefnogi dysgu proffesiynol ar draws y Brifysgol. Wedi'i chynllunio fel canolbwynt ar gyfer datblygiad, cysylltiad ac ymarfer myfyriol i staff academaidd a phroffesiynol, bydd yr Academi yn dod â rhaglen gyfoethog o ddigwyddiadau y gellir eu harchebu at ei gilydd, gydag arbenigedd mewnol a siaradwyr gwadd allanol.

Ochr yn ochr â'r digwyddiadau hyn, bydd y PLDA yn tynnu sylw at gyfleoedd ar gyfer dysgu cymdeithasol, gan gynnwys setiau Cymunedau Ymarfer a Dysgu Gweithredu, gan greu gofod ar gyfer cydweithio, ymchwilio a datrys problemau ar y cyd.



	Creu adnodd data integredig i dracio taith y myfyriwr dros gylch bywyd y myfyriwr, y gellir ei archwilio yn seiliedig ar grwpiau myfyrwyr amrywiol a chroestoriadedd amrywiol, o wneud cais i ganlyniadau graddedigion. Datblygu llythrennedd data ehangach ymhlith staff i annog defnydd o’r data hwn. 
	Cynhyrchir nifer o adroddiadau mewnol i gefnogi'r gwaith hwn. Mae enghreifftiau'n cynnwys:
· Datganiad canlyniadau gradd (sy'n cynnwys gwybodaeth EDI)
· Adroddiad blynyddol Dyfarniadau Gradd Israddedig
Rydyn ni hefyd yn darparu data myfyrwyr fel a ganlyn: Llywodraethu data, Cofrestr Asedau Gwybodaeth a thoriadau diogelwch data y Gofrestrfa; Cofrestr asedau offer y Gofrestrfa; Ffurflen myfyrwyr HESA; Cofnod Tramor Cyfun HESA a Ffurflen Proffil Defnyddiwr HESA. Ffurflenni a gwiriadau data CCAUC gan gynnwys HESES; Ymholiadau data myfyrwyr Qlikview; adroddiadau data myfyrwyr; Ymholiadau a data cyllido AU; Dyfodol Data HESA; Person Cyffredinol SRS newydd, mudo data, adrodd; Archwiliad Mewnol ac Allanol Data AU.
 

	Buddsoddi yn ein Hymchwilwyr Ôl-raddedig, Ôl-ddoethurol a Gyrfa Gynnar i ddatblygu 'grisiau i ragoriaeth' ar gyfer gyrfaoedd ymchwil, gan ddatblygu ein Hacademi Ddoethurol i ddarparu cymorth cynhwysol a strwythuredig i fyfyrwyr ymchwil ôl-raddedig i ddod yn adnabyddus am wthio ffiniau'r hyn y gall doethuriaeth fod. 
	Mae gwaith yn parhau i symud ymlaen yn y maes hwn.  

	Gwneud cefnogaeth i seilwaith ymchwil ac arloesi yn weladwy ac yn hygyrch, gyda lleoliadau campws blaenllaw. 
	Darperir cymorth trwy amrywiaeth o ddulliau (fel hyfforddiant, digwyddiadau, adnoddau, cymorth wedi'i deilwra) sy'n amlwg i staff a myfyrwyr lle y bo’n briodol. Mae hyn yn cynnwys:
· Safleoedd SharePoint RIS a'r Academi Ddoethurol
· Grŵp Ymchwil ac Arloesi Viva Engage
· Erthyglau ar InSite a MetCentral
· Negeseuon MetNews bob pythefnos
· Cylchlythyrau Diweddariad Ymchwil ac Arloesi misol
· Presenoldeb gyda stondinau gwybodaeth a baneri mewn digwyddiadau mewnol fel y Farchnad Buddion Holl Staff
· Mae gwybodaeth berthnasol yn cael ei harddangos o amgylch y campws ar sgriniau digidol
Mae'r tîm Ymchwil ac Arloesi yn cysylltu'n rheolaidd â'r tîm cyfathrebu canolog i sicrhau cyfathrebu symlach ac effeithiol. Yn ogystal, mae Ymchwil ac Arloesi yn weladwy trwy dudalen LinkedIn benodol ac mae'r wybodaeth yn cael ei diweddaru ar wefan allanol y Brifysgol. 
 

	Sicrhau bod profiad ein myfyrwyr a’n staff yn darparu amgylchedd addysgol grymusol, diwylliannol amrywiol a chynhwysol, gan alluogi ein myfyrwyr, staff a chyn-fyfyrwyr i ffynnu fel dinasyddion byd-eang rhyngddiwylliannol effeithiol. 
	Mae ein Tîm Ymgysylltu Byd-eang yn cynnig cefnogaeth i fyfyrwyr rhyngwladol drwy weithgareddau cyfeirio a chyngor ymarferol ar brosesau a gweithdrefnau’r DU a'r brifysgol, i'w galluogi i ymgartrefu'n gyflym a'u cefnogi i addasu i ddiwylliant ac amgylchedd newydd.

Gan weithio ochr yn ochr â QED, mae tîm y Gwasanaethau Llyfrgell yn ymgymryd â rhaglen waith i hyrwyddo amrywiaeth a chynhwysiant o fewn Adnoddau Dysgu a ddarperir i fyfyrwyr ac a nodir ar Restrau Darllen ar gyfer rhaglenni.
Ar ben hynny, mae tîm y Gwasanaethau Llyfrgell hefyd wedi bod yn cefnogi cyfranogiad y Brifysgol mewn prosiect ymchwil JISC i feithrin dealltwriaeth o brofiad digidol (Profiad Digidol Myfyrwyr Rhyngwladol – ISDX) myfyrwyr TNE (Addysg Drawswladol).

Mae hyn yn arbennig o sefydledig yn ein rhaglenni Gwyddorau Iechyd. Mae arweinwyr rhaglenni wedi bod yn hyrwyddo amrywiaeth mewn astudiaethau achos ers nifer o flynyddoedd. Mae'r arfer hwn wedi'i ymgorffori'n llawn ar draws ein darpariaeth AaGIC ar bob lefel ac mae'n sicrhau bod myfyrwyr yn dysgu am normau diwylliannol, meddygaeth ryngwladol a chyffredinrwydd a chynnydd cyflyrau clefyd yn seiliedig ar ethnigrwydd (er enghraifft). Mae'n herio myfyrwyr i gydnabod unrhyw ragfarn ddiarwybod a allai effeithio ar eu rhyngweithio â defnyddwyr gwasanaeth. Mae'r gwaith a wnaed i ddatblygu ymarfer IPE o fewn ein modiwlau proffesiynol a rhyngbroffesiynol wedi galluogi arweinwyr rhaglenni i weithio gyda'i gilydd i ddatblygu astudiaethau achos mwy cymhleth sy'n gofyn am ymyrraeth/camau gweithredu gan sawl proffesiwn. Mae hyn wedi caniatáu i'r ystod o astudiaethau achos a ddefnyddir ar draws ein darpariaeth gael ei hehangu a thrwy hynny sicrhau bod amrywiaeth yn cael ei hintegreiddio’n fwy yn ein hasesiadau. 


	Cefnogi ein myfyrwyr i ddatblygu'r wybodaeth a'r sgiliau sydd eu hangen i ddilyn eu huchelgeisiau o fewn a’r tu allan i addysg uwch.  
 
	Mae'r holl adnoddau digidol ar gael (yn ddwyieithog) trwy MetHub a Siapio Eich Dyfodol. Mae pob dogfen yn bodloni gofynion hygyrchedd.

Mae'r Tîm Cymorth Cyflogadwyedd Targedig (TES) yn derbyn adnoddau penodol i gynnig cymorth cyflogadwyedd i fyfyrwyr sy'n wynebu rhwystrau ychwanegol wrth symud i mewn i gyflogaeth. Mae’r myfyrwyr hynny y nodir eu bod yn gymwys yn cael cynnig hyfforddiant gyrfa wedi'i deilwra i wella eu cyfleoedd cyflogaeth.

Mae'r tîm Cyngor Ariannol yn gweinyddu'r bwrsariaethau ar gyfer pobl sy'n gadael gofal a gofalwyr, gan gefnogi myfyrwyr sy'n gadael gofal a myfyrwyr sydd wedi ymddieithrio, yn ogystal â myfyrwyr â chyfrifoldebau gofalu. Gall myfyrwyr sy'n wynebu caledi ariannol gael mynediad at gymorth ariannol brys i'w galluogi i barhau i astudio ar eu cwrs. Gall myfyrwyr hefyd gael mynediad at ddyledion, budd-daliadau a chymorth/cyngor gamblo am ddim gan asiantaethau partner arbenigol.

Mae'r Tîm Lles yn cefnogi myfyrwyr ag anableddau, gan gynnwys darparu Cynlluniau Cymorth Unigol (ISP) ar gyfer addasiadau o fewn y cwricwlwm a helpu myfyrwyr i wneud cais am Lwfans Myfyrwyr Anabl (DSA). Y Tîm Cadw Myfyrwyr yw'r pwynt cyswllt cyntaf yn aml i fyfyrwyr sy'n ystyried gadael, gan eu cyfeirio at wasanaethau cymorth academaidd a bugeiliol yn seiliedig ar eu hanghenion.

Mae'r tîm Ymgysylltu Byd-eang yn helpu myfyrwyr rhyngwladol i ddeall y disgwyliadau academaidd mewn prifysgol Brydeinig, gan bontio'r bwlch rhwng eu profiadau addysgol tramor blaenorol a system y DU, i'w rhoi nhw ar lwybr mwy cyfartal a theg at lwyddiant. Mae'r cymorth academaidd hwn yn cael ei ddarparu ar ffurf seminarau integredig wedi’u hamserlennu mewn rhaglenni sy'n cynnwys llawer o fyfyrwyr rhyngwladol, trwy apwyntiadau 1-2-1 a seminarau mynediad agored.


	Thema: Hygyrchedd Sefydledig  
 

	Prifysgol i fabwysiadu a gweithredu trwy lens y Model Cymdeithasol o Anabledd 
	Mae'r Brifysgol yn cymryd camau rhagweithiol drwy lens y Model Cymdeithasol o Anabledd, gan weithio'n agos gyda Rhwydwaith Staff Anabl y Brifysgol. 

Yn ystod y cyfnod, crëwyd hyb niwroamrywiaeth i ddarparu cefnogaeth i staff a chodi ymwybyddiaeth o wahaniaeth a'r budd o wrando ar wahanol safbwyntiau. 

Ar ben hynny, cynhaliodd y Gwasanaethau Myfyrwyr adolygiad o reoliadau academaidd a'r cwricwlwm i ddileu rhwystrau i bob myfyriwr, yn enwedig rhai sydd â nodweddion gwarchodedig. Roedd yr adolygiad o reoliadau academaidd yn cynnwys yr egwyddorion canlynol - hygyrch a chlir, teg, annibynnol, cyfrinachol, cynhwysol, hyblyg, cymesur ac amserol.                                                                                                                                                                  

Ymhlith manteision yr adolygiad o’r cwricwlwm roedd - cwricwlwm cydlynol ar draws ysgolion, cyfraddau llwyddo a chadw gwell i fyfyrwyr, gwell defnydd o'r amserlen e.e. dim bylchau hir rhwng darlithoedd i fyfyrwyr, a all gael effaith arbennig o fawr ar fyfyrwyr ag anableddau. 


	Hygyrchedd Corfforol 
Rhoi EDI wrth wraidd newidiadau i'n hystâd, gan wella cynhwysiant a hygyrchedd ar draws ein campysau 
 
 
Dylunio profiadau a mannau dysgu ac addysgu o fewn campysau wedi'u hailbwrpasu sy'n addasadwy ac yn groesawgar a hefyd yn cysylltu â'n Polisi Amserlennu sy'n seiliedig ar egwyddorion. 
	Mae'r tîm Ystadau yn ymgorffori egwyddorion EDI yn amgylchedd ffisegol y brifysgol yn unol ag uchelgeisiau SEP. Mae hyn yn cynnwys alinio ein gwaith dylunio ac adnewyddu â PAS 6463:2022, gan sicrhau bod hygyrchedd a chynhwysiant yn rhan annatod o ddatblygiadau newydd a phrosiectau ôl-osod.
Mae'r cyfraniadau allweddol hyd yma yn cynnwys:
· darparu toiledau rhywedd-niwtral
· gofodau aml-ffydd
· ystafelloedd rhianta
· parcio hygyrch gwell. 



	Hygyrchedd Digidol 
Darparu amgylchedd digidol diogel a dibynadwy fel y gall myfyrwyr, staff a phartneriaid weithio, astudio, ymchwilio a chydweithio'n ddiogel, a lle mae safonau diogelwch gwybodaeth yn cydymffurfio’n llwyr â’r holl ofynion.  
 
Sicrhau cydymffurfiaeth â Rheoliadau Hygyrchedd Cyrff Sector Cyhoeddus (Gwefannau a Chymwysiadau Symudol) (Rhif 2) 2018, er mwyn gwella hygyrchedd digidol i bob defnyddiwr ar draws holl amgylcheddau digidol y Brifysgol.  
	Lansiwyd gwefan newydd ym mis Chwefror 2025, sy'n cydymffurfio â safonau hygyrchedd digidol. 

Mae deunyddiau ategol perthnasol i sicrhau cydymffurfiaeth ddigidol ar gael trwy ein tudalennau Insite i staff. 

 
 
































	Amcan 2: Hyrwyddo ac ymgorffori Cydraddoldeb, Amrywiaeth a Chynhwysiant ym mhenderfyniadau'r Brifysgol. 
 
 

	Cam Gweithredu 
 
	Canlyniad 

	Adolygu a sefydlu strwythur EDI priodol i sicrhau bod ystyriaethau EDI wrth wraidd y broses a'r polisi gwneud penderfyniadau. 
	Fel rhan o'r ailstrwythuro ar draws Met Caerdydd, mae'r Pwyllgor EDI hefyd wedi adolygu ei aelodaeth i sicrhau ei fod yn parhau i ddarparu goruchwyliaeth briodol ar faterion EDI. 

At hynny, yn ystod y cyfnod, mae gwaith wedi parhau i ailddatblygu ein proses Asesiad o’r Effaith ar Gydraddoldeb (AEG) bresennol i sicrhau bod yr holl ystyriaethau cydraddoldeb priodol yn cael eu gwneud wrth asesu polisïau ac arferion. Rydyn ni’n disgwyl i'r ffurflen a'r canllawiau newydd gael eu lansio yn 2025-26, ochr yn ochr â hyfforddiant perthnasol. Bydd y ffurflen a'r canllawiau newydd hefyd yn ymgorffori ystyriaethau’n ymwneud â’r Gymraeg drwyddi draw. 


	Parhau i gynnal asesiadau effaith ar bolisïau a chynlluniau, wrth hefyd ystyried Iechyd a Lles myfyrwyr a staff, gan gynnwys iechyd meddwl, ac effeithiau ar bobl a allai brofi gwahaniaethu neu anfantais a/neu ar sail nodweddion gwarchodedig.   
	Adolygiad o’r polisi Amgylchiadau Lliniarol a’r polisi Addasrwydd i Astudio yn 2024/25 i wneud y ddwy broses yn fwy tosturiol ac yn llai biwrocrataidd i fyfyrwyr e.e. peidio â gofyn am dystiolaeth feddygol i gael mynediad at amser ychwanegol i gyflwyno aseiniadau. Dylai adolygiad o'r polisïau hyn gael yr effaith gadarnhaol fwyaf ar y myfyrwyr hynny sydd â nodweddion gwarchodedig o safbwynt llwyddiant a chyfraddau cadw myfyrwyr. Cafodd myfyrwyr eu cynnwys yn y broses adolygu i sicrhau ein bod wedi deall eu cyd-destunau penodol a'r rhwystrau posibl y gallent eu profi yn llawn.


	Sicrhau bod ein polisïau'n glir ac yn gadarn i lywio gweithredoedd ac ymddygiadau, fel bod yr holl staff yn ymwybodol o'r hyn nad yw'n dderbyniol, pa gamau a allai gael eu cymryd o ganlyniad, a sut i roi gwybod am unrhyw gwynion.   
	Cyflwynwyd Fframwaith Datrys i ddarparu cymorth amserol a rhagweithiol i staff sy'n profi gwrthdaro yn y gweithle naill ai fel unigolion neu dimau. Mae'r fframwaith yn galluogi unigolion i gyd-greu atebion gyda chanlyniadau ystyrlon. 
Mae’r Gwasanaethau Pobl yn hwyluswyr hyfforddedig mewn ystod o ddatrysiadau; gallai enghreifftiau gynnwys cyfryngu, hyfforddi neu hwyluso sesiwn tîm. 
Mae Polisi Datrys newydd yn disodli’r Polisi Cwynion traddodiadol ac yn canolbwyntio ar ddatrysiad anffurfiol cynnar yn y lle cyntaf; fodd bynnag, mae'r hawl i godi cwyn ffurfiol yn parhau lle bo hynny'n briodol. 
Er mwyn cefnogi'r newid mewn diwylliant, cyd-grëwyd Datganiad Urddas a Pharch wrth Astudio a Gweithio newydd gan fyfyrwyr a staff. Hwn oedd y darn cyntaf o waith i gynnwys safbwyntiau myfyrwyr a staff ac mae’n cynnwys pum egwyddor allweddol, wedi'u hadeiladu ar themâu fel perthyn, cydlyniant cymdeithasol, codi llais, a chyfeirio at bolisïau staff a myfyrwyr perthnasol fel y gellir codi pryderon. 
Mae rhaglen newydd - Perthyn@Met wedi cyflwyno'r mentrau i dimau swyddogaethol. Mae'r rhaglen yn cynnwys codi ymwybyddiaeth o wrth-hiliaeth ac aflonyddu rhywiol a cham-drin domestig trwy e-fodiwlau a hybiau gwybodaeth. Mae'r dull hwn yn galluogi timau i gael sgyrsiau ar sut y gellir cymhwyso'r mentrau. 
Mae uwchsgilio rheolwyr i arwain sgyrsiau mewn perthynas â hil yn benodol wedi cael ei gefnogi gyda hyfforddiant gan Business in the Community. 
Mae swyddogaeth newydd wedi'i datblygu o fewn MyMet fel y gall staff gael y wybodaeth ddiweddaraf am newidiadau polisi trwy ohebiaeth bersonol. 
Mae canllawiau aflonyddu hiliol hefyd ar gael i alluogi staff i ymateb ar y pryd os bydd datgeliad o aflonyddu hiliol yn cael ei rannu gyda nhw. 


	Gwrando ar lais y cyflogai a pharhau i wella cysylltiadau da â chyflogeion lle mae ein pobl yn teimlo’n rhan o'r penderfyniadau sy'n effeithio arnyn nhw. 
	Bydd y Brifysgol yn parhau i ymgysylltu â staff mewn ffordd ragweithiol i sicrhau bod eu llais yn cael ei glywed, gyda gwaith penodol yn cael ei wneud i adfywio ein Rhwydweithiau Staff.
Cynhaliwyd arolwg staff yn 2024 gyda sesiynau galw heibio i staff yn dilyn ym mis Tachwedd 2024 i glywed llais staff ar amrywiaeth o faterion gan gynnwys yr hyn y mae perthyn ac urddas a pharch yn ei olygu iddyn nhw, a ddefnyddiwyd i lywio'r mentrau cyfredol sydd wedi’u cynnwys yn y rhaglen Perthyn@Met. 
Mae'r Grŵp Adolygu Polisi Gwasanaethau Pobl yn cwrdd â rhanddeiliaid o bob rhan o'r Brifysgol a chadeiryddion rhwydwaith staff bob deufis i gael mewnbwn ar ddatblygu polisi. Mae adborth gan y grŵp yn adeiladol ac mae’r ymgysylltu cadarnhaol yn dangos ei fod yn fforwm gwerthfawr.                           

	Cefnogi'r gwaith o weithredu Cynllun EDI Bwrdd y Llywodraethwyr 
	Mae Tîm EDI y Brifysgol yn parhau i weithio'n agos gyda chydweithwyr yn Nhîm yr Ysgrifenyddiaeth i gefnogi'r gwaith o weithredu Cynllun EDI Bwrdd y Llywodraethwyr. 




 
 
 
 
 









 
	Amcan 3: Hyrwyddo a datblygu amgylchedd diogel, cefnogol a theg. 
 
 

	Cam Gweithredu 
 
	Canlyniad 

	Thema: Iechyd a Lles 
 

	Ystyried materion o groestoriadedd, gan gynnwys cyfeiriadedd rhywiol ac ailbennu rhywedd, wrth ystyried sut rydyn ni’n cefnogi ein poblogaethau staff a myfyrwyr amrywiol. 
 
	Mae gwaith pellach wedi'i wneud i sicrhau bod croestoriadedd wedi’i sefydlu yn nangosfyrddau data'r Brifysgol i gefnogi gwaith sy'n gysylltiedig ag EDI yn ehangach. 
Crëwyd Hyb Aflonyddu Rhywiol, Cam-drin Domestig a Thrais Rhywiol o'r persbectif hwn ac mae'n cydnabod pob ffurf ar aflonyddu rhywiol a cham-drin domestig a thrais rhywiol. 

	Cefnogi'r gwaith o ddatblygu strategaeth Diogelu rhag Hunanladdiad Met Caerdydd.	 
	Mae gwaith wedi'i wneud mewn ymateb i restr wirio "Prifysgolion sy’n Diogelu rhag Hunanladdiad: cymorth i fyfyrwyr ar leoliad" Universities UK wrth ystyried ein cyrsiau Addysg a’n cyrsiau GIG. 

Cyflawnwyd hyfforddiant ymwybyddiaeth trosolwg atal hunanladdiad (Papyrus) gan staff y Gwasanaethau Myfyrwyr.

	Ystyried gweithredu’r Siarter Rhianta Corfforaethol 
	Mae'r Cydlynydd Pontio Myfyrwyr a'r Cydlynydd Gadael Gofal yn archwilio’r posibilrwydd o Brifysgol Met Caerdydd yn ymuno â'r Siarter Rhianta Corfforaethol a Marc Ansawdd NNECL (y Rhwydwaith Cenedlaethol ar gyfer Addysg Pobl sy'n Gadael Gofal). Mae'r ddau wrthi’n cefnogi gweithgor i weithredu Siarter Rhianta Corfforaethol. Mae'r Tîm Cyngor Ariannol i Fyfyrwyr yn cynnig bwrsariaeth i bobl sy'n gadael gofal, y cyfeirir ati yn 8.

Mae gan fyfyrwyr sydd â phrofiad o ofal gyswllt staff dynodedig drwy gydol eu hamser yn y Brifysgol a all gynnig arweiniad a’u cyfeirio at wasanaethau cymorth perthnasol yn ôl yr angen. Mae pwyntiau gwirio rheolaidd yn cael eu trefnu trwy gydol y cylch bywyd myfyrwyr, ac mae adborth yn cael ei gasglu gan bobl sy'n gadael gofal bob blwyddyn i’w holi am eu profiad.

	Gweithredu Strategaeth Iechyd a Lles y Brifysgol, gan ddefnyddio’r fframwaith strategol Stepchange i adeiladu dull prifysgol-gyfan o ymdrin ag iechyd meddwl a lles mewn prifysgolion. 
	Mae gwaith Stepchange yn parhau i symud ymlaen yn y meysydd canlynol:
· Hyfforddiant iechyd meddwl ychwanegol i fyfyrwyr 24-25 
· Gweithdai sgiliau DBT
· Gwaith lleihau niwed a’r croestoriad rhwng defnyddio cyffuriau ac alcohol ac iechyd meddwl gwael
· Swydd Swyddog Prosiect Undeb y Myfyrwyr
· Nodi mannau tawel ar gyfer myfyrwyr niwroamrywiol gan ystyried iechyd meddwl
· Hyfforddiant iechyd meddwl ychwanegol i staff - pob Warden Neuadd 24-25
· Cyflwyno ap iechyd meddwl a lles newydd i fyfyrwyr - Well Met
· Hyfforddiant ychwanegol ar iechyd meddwl a ffiniau i PATs/adnoddau PAT anghydamserol
At hynny, mae'r hyb aflonyddu rhywiol, cam-drin domestig a thrais rhywiol a'r fframwaith datrys yn ymgorffori cymorth lles i bob parti sy'n ymwneud â gwrthdaro yn y gweithle gyda'r nod o gynnig cymorth yn yr amgylchiadau hynny; gan leihau absenoldeb salwch yn gyffredinol gan fod unigolion yn gallu cael mynediad at ymyrraeth gynnar yn ystod y cyfnod hwnnw. Mae Swyddogion Cymorth Cyntaf Iechyd Meddwl hefyd ar gael o fewn ardaloedd lleol.


	Sicrhau cydweithrediad parhaus a rhannu arfer gorau’r sector mewn perthynas ag Iechyd a Lles   
 
 
	Mae'r tîm Ymgysylltu Byd-eang yn parhau i weithio'n agos gyda'r Tîm Lles ac yn annog myfyrwyr rhyngwladol amharod i geisio cymorth iechyd meddwl arbenigol trwy’r Gwasanaethau Myfyrwyr, gan atgyfeirio myfyrwyr at gymorth lle bo hynny'n briodol.
Mae Met Caerdydd yn rhan o'r Gwasanaeth Cyswllt Prifysgolion Iechyd Meddwl, partneriaeth rhwng sawl Prifysgol a’r GIG i gynnig cymorth iechyd meddwl i fyfyrwyr sydd â phroblemau iechyd meddwl parhaus. Mae'r bartneriaeth yn dod â phrifysgolion o bob cwr o Gymru ynghyd i greu gwell perthnasoedd gwaith â'r GIG a chreu ffyrdd cyson o gofnodi data myfyrwyr mewn perthynas ag iechyd meddwl.

Mae’r Gwasanaethau Myfyrwyr yn aelodau o AMOSSHE, sy’n cynnig cyfle i rannu arfer gorau a dysgu am dueddiadau diweddaraf y sector.


	Archwilio a sefydlu egwyddorion yr Ymrwymiad Myfyrwyr Anabl  
	Mae proses well o ran ISP a lleoliadau gwaith wedi helpu i gyflawni argymhelliad 28 - darparwyr lleoliadau gwaith i fod yn ymwybodol o a gweithredu ar ofynion cymorth a mynediad myfyriwr anabl cyn lleoliad.

Gweithgor Met Stats/PAT i ddod yn weithgor Cadw. Archwilio’r posibilrwydd o alinio Met Stats a MetHub yn agosach i wella trefniadau rhannu gwybodaeth gan felly fodloni un o egwyddorion craidd yr ymrwymiadau.

	Thema: Gwella ein Diwylliant 
 

	Adeiladu ar ein gwaith Athena Swan a Siarter Cydraddoldeb Hiliol parhaus, gan gefnogi'r gwaith o weithredu cynlluniau gweithredu perthnasol ar draws y brifysgol.  
 
	Cyflawnodd y Brifysgol wobr Arian Athena Swan ym mis Mai 2024 ac mae wedi dechrau gweithredu ei chynllun gweithredu cysylltiedig. Ar lefel adrannol, adnewyddodd y CSSHS (Iechyd) eu gwobr Efydd ym mis Gorffennaf 2024. 
Ar ôl cyflwyno cais Efydd Siarter Cydraddoldeb Hiliol y Brifysgol ym mis Tachwedd 2024, enillodd y Brifysgol y wobr ym mis Ebrill 2025. Mae gwaith yn cael ei wneud i ddechrau gweithredu'r cynllun gweithredu hwnnw. 


	Drwy ein Gwaith Cydraddoldeb Hiliol, cefnogi’r gwaith o gyflawni Cynllun Gweithredu Cymru Wrth-hiliol Llywodraeth Cymru. 
	Yn unol ag uchelgeisiau cynllun Gweithredu Cymru Wrth-hiliol Llywodraeth Cymru, llwyddodd y Brifysgol i ennill gwobr Efydd y Siarter Cydraddoldeb Hiliol ym mis Ebrill 2025. Mae holl Sefydliadau Addysg Uwch Cymru bellach wedi cyflawni’r wobr.  

	Mabwysiadu dull gweithredu traws-Brifysgol yn unol ag argymhellion aflonyddu hiliol mewn addysg uwch UUK 
	Mae canllawiau aflonyddu hiliol wedi’u datblygu i alluogi staff i ymateb ar y pryd os bydd datgeliad o aflonyddu hiliol yn cael ei rannu gyda nhw. 
At hynny, mae'r Brifysgol wedi lansio e-fodiwl Cydraddoldeb Hiliol.

	Mabwysiadu dull gweithredu traws-Brifysgol yn unol ag argymhellion Newid y Diwylliant UUK, gan ddefnyddio arferion gorau’r sector a chanllawiau sydd wedi’u cynhyrchu gan gymryd camau i fynd i'r afael â thrais ar sail rhywedd, gan gynnwys wrth reoli cwynion am gamymddwyn rhywiol a mentrau atal rhagweithiol. 
	Mae'r Brifysgol wedi sefydlu Bwrdd Diogelu.
Crëwyd a lansiwyd Hyb Aflonyddu Rhywiol, Cam-drin Domestig a Thrais Rhywiol ym mis Medi 2024 gyda chanllawiau sgwrsio i gefnogi cydweithwyr a allai gael datgeliad neu adroddiad, gyda chyfeiriadau at gymorth a gwybodaeth am lwybrau myfyrwyr i staff i gynnig cefnogaeth ragweithiol. Yn ogystal, mae e-fodiwl aflonyddu rhywiol gorfodol wedi'i ddatblygu a'i gyflwyno fel rhan o'r rhaglen Perthyn@Met. 

Fel rhan o ymrwymiad y Brifysgol i ddiogelu myfyrwyr rhag casineb a niwed, ymunodd y Brifysgol â Chyngor Caerdydd a Minus Violence i gyflwyno gweithdy sy’n ysgogi’r meddwl o dan y teitl ‘Vigilant’. Fe’i cynlluniwyd i roi'r offer a'r wybodaeth i fyfyrwyr adnabod a herio ideolegau eithafol, i anelu at frwydro yn erbyn ecsbloetiaeth a radicaleiddio a diogelu pobl ifanc ac oedolion. Bydd y gweithdy hwn hefyd yn ymchwilio i fyd cymhleth niwed a diogelu ar-lein yn yr oes ddigidol.

	Parhau i gryfhau dulliau ataliol o fynd i'r afael â thrais, aflonyddu a cham-drin staff, myfyrwyr ac ymwelwyr, ym mhob ffurf, waeth beth fo'u hunaniaeth. 
	Ym mis Medi 2024, lansiodd y Brifysgol yr hyb myfyrwyr Adrodd a Chymorth. Nod yr hyb hwn yw cynnig lle i rannu gwybodaeth sy'n ymwneud â cham-drin rhywiol, aflonyddu a thrais, galluogi adroddiadau dienw i nodi tueddiadau, a galluogi myfyrwyr i ofyn am gymorth. Mae hwn yn cael ei reoli gan y Tîm Lles ac yn adrodd i'r Pwyllgor EDI yn flynyddol.

Mewn cydweithrediad â’r Gwasanaethau Myfyrwyr, mae'r tîm Ymgysylltu Byd-eang yn cynnal digwyddiad diogelwch bob chwe mis wedi'i anelu at fyfyrwyr rhyngwladol gyda'r nod o godi ymwybyddiaeth a dealltwriaeth o drosedd, sgamiau, aflonyddu a chamdriniaeth. 

Mae'r Datganiad Urddas a Pharch wrth Astudio a Gweithio yn berthnasol i staff a myfyrwyr, ac yn cynnig egwyddorion a chefnogaeth allweddol a chyfeiriadau at bolisïau perthnasol lle gellir gweithredu. Mae asesiad risg yn cael ei ddatblygu i lywio ystyriaethau yn y dyfodol yn dilyn gweithredu'r Ddeddf Diogelu Gweithwyr.


	Byddwn yn ymgorffori ystyriaethau EDI ac yn monitro ac yn adrodd ar gwynion myfyrwyr a staff.  
	Mae adroddiad EDI yn cael ei gyflwyno i'r pwyllgor EDI bob blwyddyn. 

	Parhau i ddatblygu rhaglen gyffrous a chynhwysol o gyfleoedd i wella integreiddio rhwng staff a myfyrwyr cartref a rhyngwladol. 
	Mae digwyddiad blynyddol yr Wythnos Fyd-eang ym Met Caerdydd yn dathlu a hyrwyddo amrywiaeth ddiwylliannol, gan feithrin ymdeimlad o berthyn ymhlith myfyrwyr a chynorthwyo gyda’u hintegreiddiad i gymuned y brifysgol. 
Trwy amrywiaeth o weithgareddau, mae myfyrwyr yn cael y cyfle i arddangos eu diwylliannau a chofleidio'r amrywiaeth gyfoethog sy'n gwella ein campysau. Mae'r digwyddiad hwn yn dod â myfyrwyr a staff ynghyd i gymryd rhan mewn chwaraeon, crefftau, cerddoriaeth, bwyd, a llawer mwy, gan greu awyrgylch bywiog o gydweithio a dathlu.


	Cefnogi ac adeiladu ar ein statws Prifysgol Noddfa sy'n hygyrch a chroesawgar i geiswyr lloches a ffoaduriaid 
	Mae'r Brifysgol yn aelod o grwpiau a fforymau noddfa ar draws y sector lle mae arfer gorau’n cael ei rannu. Mae'r Brifysgol hefyd yn rhannu arfer gorau yn uniongyrchol gyda phrifysgolion sy'n gweithio tuag at ddod yn Brifysgolion Noddfa.    

Ym mis Mawrth 2025 lansiwyd ysgoloriaethau i gefnogi myfyrwyr cyn blwyddyn academaidd 2025/2026. Bydd cyfanswm o 5 ysgoloriaeth yn cael eu rhoi i'r ceisiadau cryfaf, boed ar lefel 6 neu lefel 7. 

Mae Grantiau Byd-eang yn agored i'r holl staff a myfyrwyr ar draws y Brifysgol a'u nod yw cefnogi gweithgareddau, mentrau a digwyddiadau ar integreiddio, amrywiaeth ddiwylliannol a chynhwysiant, ein statws Prifysgol Noddfa ac elfen Ymgysylltu Byd-eang Strategaeth 2030 y Brifysgol.  Mae'r grantiau'n cefnogi gweithgareddau a mentrau sy'n digwydd ar y campws neu yn y gymuned leol. Mae'r grantiau sydd ar gael gwerth rhwng £100 a £1000. 

Mae'r Brifysgol hefyd yn hyrwyddo’r wythnos Ffoaduriaid yn weithredol, a weithredir drwy fenter/prosiect penodol ar y cyd ag ysgol academaidd ac mewn cydweithrediad ag Oasis Caerdydd.  





 















	Amcan 4: Arwain y ffordd fel Sefydliad Addysg Uwch a chyflogwr cynhwysol ac amrywiol. 
 
 

	Cam Gweithredu 
 
	Canlyniad 

	Thema: Gwella ein Data  
 

	Parhau i ddatblygu a gwella ein data cydraddoldeb a gwneud penderfyniadau gwybodus yn seiliedig ar ddata.   
	Mae'r Tîm EDI yn parhau i weithio gyda chydweithwyr o bob rhan o'r Brifysgol i gefnogi'r defnydd o ddata cydraddoldeb wrth wneud penderfyniadau. Mae hyn yn cynnwys sicrhau bod data EDI perthnasol yn cael ei gynnwys mewn adroddiadau i bwyllgorau e.e. adroddiad y Bwrdd Arholi, cwynion ac ymddygiad, apeliadau ac arferion annheg.

	Cefnogi dysgu a datblygu parhaus mewn perthynas â llythrennedd a dadansoddi data EDI i alluogi partneriaeth â'r busnes, i drosi syniadau’n weithredoedd. 
	Trwy'r gweithgarwch parhaus sy'n gysylltiedig ag Athena Swan a'r Siarter Cydraddoldeb Hiliol, mae trafodaethau'n parhau ar y ffordd orau o ddefnyddio ein data yn ogystal â gwneud ystyriaethau EDI perthnasol. 
 

	Parhau i sicrhau bod trefniadau ar waith i nodi a chyhoeddi gwybodaeth cydraddoldeb berthnasol. 
	Mae trefniadau ar waith ar gyfer cyhoeddi gwybodaeth sy'n gysylltiedig ag EDI yn flynyddol. Gellir dod o hyd i hyn ar ein tudalennau gwe allanol - Cydraddoldeb ac Amrywiaeth | Prifysgol Metropolitan Caerdydd 


	Parhau i weithredu Arolygon Prifysgol, gan ddatblygu sylfaen dystiolaeth i wneud penderfyniadau gwybodus ar brofiadau ein cymuned.   
	Yn dilyn gweithredu'r arolwg staff yn 2024, cynhaliwyd dadansoddiad pellach yn gysylltiedig ag EDI i gefnogi'r Tîm Datblygu Sefydliadol. 
Mae arolygon yn parhau i gael eu gweithredu, gyda phwyslais ar ddeall profiadau gwahanol grwpiau o fewn cymuned y Brifysgol. 

	Thema: Cyflog  
 

	Cyhoeddi gwybodaeth am y Bwlch Cyflog Rhywiau, Ethnigrwydd ac Anabledd yn unol ag argymhellion gov.uk, a gwneud defnydd o arferion gorau'r sector.  
	Mae'r Brifysgol yn parhau i gyhoeddi gwybodaeth berthnasol am gyflogau ar ein tudalennau gwe allanol – Gwybodaeth am y Bwlch Cyflog | Prifysgol Metropolitan Caerdydd

	Monitro a mynd i'r afael ag anghydraddoldebau, gan gynnwys gwahaniaethau cyflog ar draws grwpiau perthnasol.   
	Wrth gynhyrchu adroddiadau cyflog, telir sylw i ddeall unrhyw anghydraddoldebau y gellir eu nodi ar bob cam. 


	Sefydlu a chyfathrebu cynllun gweithredu mewn perthynas â’r gwahaniaeth rhwng cyflogau rhywiau 
	Mae'r Brifysgol yn parhau i gyhoeddi gwybodaeth berthnasol am gyflogau ar ein tudalennau gwe allanol – Gwybodaeth am y Bwlch Cyflog | Prifysgol Metropolitan Caerdydd. 

Mae'r Tîm EDI yn gweithio'n agos gyda'r tîm Gwasanaethau Pobl ehangach i nodi camau perthnasol y gallai fod angen eu cymryd. 

	Thema: Ymateb i Heriau Parhaus 
 

	Parhau i asesu effeithiau parhaus y coronafeirws ar aelodau o gymuned Met Caerdydd a rhoi cefnogaeth ar waith lle bo hynny'n briodol.  
 
	Mae gwaith yn parhau i symud ymlaen yn y maes hwn.  

	Thema: Profiad Cyflogeion 
 

	Cynnig dysgu a datblygiad sy’n hygyrch, perthnasol a diddorol ac wedi'u llywio gan gynllun gweithlu strategol, a datblygu talent i gefnogi ein blaenoriaethau strategol.  
	Ar hyn o bryd mae'r Brifysgol yn ystyried datblygiad ein Hacademi Dysgu a Datblygiad Proffesiynol (PLDA): canolfan ar gyfer cyfleoedd dysgu proffesiynol. Bydd hyn yn sicrhau bod dysgu a datblygiad yn hygyrch, perthnasol a diddorol. 


	Gwella rhaglenni modiwlaidd yn barhaus i ddatblygu ystod amrywiol o arweinwyr y dyfodol. Parhau i ddatblygu hyfforddiant arwain a rheoli mewnol, gyda ffocws ar arweinyddiaeth dosturiol a chynhwysol i gefnogi perfformiad lefel uchel. Bydd hyn yn cynnwys cynnig mynediad at raglenni datblygu allanol 
	Yn dilyn llwyddiant y Rhaglen Amrywiaethu Arweinyddiaeth yn 2023-24, mae EDI wedi gweithio gyda chydweithwyr ar draws y sector yng Nghymru gyda'r bwriad o lansio ail garfan ym mis Ionawr 2026.




	Parhau i gefnogi datblygiad parhaus ystafell datblygu rheolwyr hanfodol Met Caerdydd drwy Raglen Rheoli@Met EDI 
 
	Mae'r Rhaglen Rheoli@Met wedi cael ei chroesawu ledled y Brifysgol ac mae'n parhau i gael ei gweithredu.
 

	Parhau i weithredu a datblygu cynllun mentora i gefnogi cydweithwyr llai profiadol gyda ffocws penodol ar unigolion o grwpiau heb gynrychiolaeth ddigonol.  
	Ariannodd Medr ddatblygiad y platfform ar-lein Llesiant Ymchwilydd Cymru, a ddatblygwyd ac a lansiwyd gan Staff Met Caerdydd, sy'n cynnwys mynediad i gymunedau a chymorth cymheiriaid i bob Ymchwilydd Doethurol ledled Cymru.

	Monitro gweithrediad Cod Ymarfer REF y Brifysgol i sicrhau tegwch a chynhwysiant wrth ddatblygu cyflwyniadau REF 
	Mae'r Tîm EDI yn gweithio'n agos gyda RIS i sicrhau bod ystyriaethau EDI yn cael eu sefydlu trwy gydol y broses REF.


	Ffocws a datblygiad parhaus ar ein rhaglen hyfforddi Darllenydd i Athro lwyddiannus 
	Mae'r cynllun wedi tyfu'n sylweddol o 24 o fynychwyr yn y digwyddiad cyntaf yn 2019 i 104 o aelodau. I gyd, mae 27 o'r grŵp wedi cael eu dyrchafu hyd yn hyn, ac mae 75% o’r Athrawon benywaidd a ddyrchafwyd yn fewnol ac 86% o’r Darllenwyr benywaidd a ddyrchafwyd yn fewnol yn aelodau o'r cynllun. O ganlyniad, mae canran y menywod yn ein Proffeswriaeth - sydd ei hun wedi ehangu'n sylweddol - wedi codi o 18% pan sefydlwyd y grŵp i 35% nawr. Yn y cyfamser, mae piblinell dyrchafu Darllenwyr y Broffeswriaeth wedi cynyddu i 68%. Mae aelodau'r cynllun bellach yn arwain llawer o'r gweithdai a'r seminarau a drefnir trwy gydol y flwyddyn.

Yn dilyn ein gwobr Arian Athena Swan, mae mwy o ffocws bellach yn cael ei roi ar y croestoriad rhwng ethnigrwydd, rhywedd a dilyniant trwy'r biblinell gyrfa academaidd.

At hynny, sefydlwyd y Rhwydwaith Athrawon Benywaidd y llynedd i roi gofod cyfrinachol i uwch academyddion benywaidd drafod heriau a chyfle i gymryd rhan mewn arallgyfeirio gweithredol i gefnogi menywod a'r rhai o leiafrifoedd ethnig i mewn i Broffeswriaeth. Mae'r grŵp yn cael ei gynnal gan y Gwasanaethau Ymchwil ac Arloesi, ac mae'n cwrdd bob tymor.

	Parhau â'n taith Hyderus o ran Anabledd i ddod yn Arweinydd Hyderus o ran Anabledd dilys 
	Mae'r Brifysgol yn parhau i fod yn ymrwymedig i ddod yn Arweinydd Hyderus o ran Anabledd dilys. Ar hyn o bryd mae'r Brifysgol yn meddu ar statws 'Cyflogwr'.  
 

	Thema: Recriwtio 
 

	Adlewyrchu amrywiaeth y cymunedau rydyn ni’n eu gwasanaethu'n lleol ac yn genedlaethol a chefnogi eu hanghenion drwy hyrwyddo'r Gymraeg a diwylliant Cymru. 
 
	Mae deunydd marchnata'r Brifysgol, gan gynnwys y prosbectws a'r wefan, bob amser yn cynnwys delweddau o'n corff myfyrwyr amrywiol ac mae’r Gymraeg a diwylliant Cymru yn cael eu dathlu yn y Brifysgol. 
Mae'r holl ddeunydd yn ddwyieithog os mai’r bwriad yw ei ddefnyddio yng Nghymru, ac rydyn ni’n dathlu ein cefnogaeth i'r Gymraeg a diwylliant Cymru drwy noddi digwyddiadau fel yr Urdd a Tafwyl. 
Rydyn ni’n cyflogi crewyr cynnwys Cymraeg eu hiaith sydd â’r pwrpas penodol o arddangos bywyd myfyrwyr cyfrwng Cymraeg Met Caerdydd. Mae hyn yn cyd-fynd â'n KPI i weld 30% o fyfyrwyr sy'n siarad Cymraeg yn astudio o leiaf 40 credyd trwy gyfrwng y Gymraeg y flwyddyn erbyn 2029-30.


	Monitro a chefnogi gweithrediad y prosiect trawsnewid recriwtio, yn benodol y system e-recriwtio newydd, i sicrhau proses fwy effeithlon a chynhwysol. 
	Mae'r system recriwtio newydd wedi'i chyflwyno, a bydd y tîm EDI yn gweithio gyda chydweithwyr yn y tîm recriwtio i fonitro ei effaith.
 


 
 







 
	Amcan 5: Ymgysylltu â'n Cymuned  
 
 

	Cam Gweithredu 
 
	Canlyniad 
 

	Gweithredu’n entrepreneuraidd, gyda gweithgareddau arloesi'n cwmpasu cyfalaf deallusol ac allbynnau a gyflawnir er lles dinesig ehangach. Bydd creu busnesau deillio, mentrau cymdeithasol a busnesau a gychwynnir gan raddedigion yn dod yn rhan o’n gweithgareddau o ddydd i ddydd. 
	Mae'r Brifysgol yn parhau i gefnogi gweithgareddau entrepreneuraidd. Amlinellir gwobrau diweddar isod. 
Gwobrau Entrepreneuriaeth 2024/25                                   
Ceisiadau a wobrwywyd: 67% benywaidd, 33% gwrywaidd
Cyllid Fflach i Fyfyrwyr 2024/25                                    
Ceisiadau a wobrwywyd: 58% benywaidd, 42% gwrywaidd                                             Rhaglen Fentora Cychwyn Busnes Catalydd                                             
51% benywaidd, 49% gwrywaidd

	Cynyddu ein cydweithrediad â phartneriaid a'n cymuned leol 
	Mae Ehangu Mynediad yn parhau i weithio gyda rhanddeiliaid cymunedol i ddeall ac ymateb i brofiadau oedolion o grwpiau heb gynrychiolaeth ddigonol a grwpiau sydd o dan anfantais. 
Mae'r tîm yn cydweithio â rhanddeiliaid i ddarparu cyfleoedd dysgu wedi'u teilwra—fel sesiynau blasu a chyrsiau achrededig—sydd wedi'u cynllunio i ehangu cyfranogiad mewn addysg uwch. Yn 23/24, cynhaliodd Ehangu Mynediad gyrsiau gyda 17 o bartneriaid cymunedol, gan gynnwys ysgolion lleol, Gyrfa Cymru, Sain Ffagan, Cymdeithas Tai Taf, Oasis (elusen gymorth leol i ffoaduriaid/ceiswyr lloches), Cyngor Ffoaduriaid Cymru, ac elusen ddigartrefedd The Wallich. 
Yn ogystal, mae cyfathrebiadau’n cael eu dosbarthu bob tymor i godi ymwybyddiaeth o'r rhaglen Ehangu Mynediad a gweithgarwch cyffredinol Met Caerdydd i dros 100 o randdeiliaid. 
Mae'r tîm hefyd yn eistedd ar fyrddau partneriaethau dysgu niferus ledled Caerdydd i rwydweithio â rhanddeiliaid cymunedol a chodi ymwybyddiaeth o'n darpariaeth.
 
Mae gan Ysgol Polisi Cymdeithasol ac Addysg Caerdydd gysylltiadau cryf a pherthnasoedd gwaith cydweithredol gydag ystod o bartneriaid ledled Cymru, y DU ac yn rhyngwladol. Yr Ysgol yw'r darparwr mwyaf o addysg gychwynnol athrawon yng Nghymru, gyda phartneriaethau sefydledig gydag Ysgolion. Mae gan yr Ysgol bartneriaeth fasnachfraint gyda Choleg Pen-y-bont ar Ogwr a phartneriaid TNE y tu allan i'r Deyrnas Unedig ar gyfer nifer o raglenni.  Gwelwyd twf hefyd mewn partneriaethau o fewn y sector Trydyddol gydag, er enghraifft, Coleg Gŵyr a Choleg Castell-nedd Port Talbot.

	Ymestyn cyrhaeddiad ein staff a'n myfyrwyr drwy wella’r prosiect Colegau Agored Caerdydd, ehangu'r fenter Campws Agored, a cheisio codi dyheadau a safonau addysg ar draws ysgolion a cholegau Cymru ac yn unol â deddfwriaeth Addysg Drydyddol ac Ymchwil (Cymru) 2022. 
 
	Mae'r Brifysgol yn parhau i ymgysylltu â rhanddeiliaid o bob rhan o Dde Cymru i hyrwyddo astudiaethau Addysg Uwch. 

	Gweithio gyda'n cymuned i gyflwyno amrywiaeth o ddigwyddiadau cymunedol sy'n manteisio ar y profiad prifysgol llawn a fydd yn sail i'n hymrwymiad i amrywiaeth, rhyddid ac ymwybyddiaeth ddiwylliannol.   
	Mae cyllid Grant Byd-eang trwy'r tîm Ymgysylltu Byd-eang wedi cefnogi nifer o brosiectau allgymorth a arweinir gan fyfyrwyr o fewn yr Ysgol Technolegau. Gwahoddodd dau brosiect gyfranogwyr o wahanol gefndiroedd a diwylliannau (ceiswyr lloches, ffoaduriaid, teuluoedd a phlant ysgol) o gymunedau Caerdydd, a fynychodd wyneb yn wyneb, a chyfranogwyr ar-lein o ranbarthau difreintiedig ledled y byd sydd â mynediad cyfyngedig i Addysg STEM, i gymryd rhan mewn digwyddiad AI a Roboteg undydd a gweithgaredd robot coginio AI-Integredig, wrth ymgysylltu ag agweddau technoleg a choginio’r digwyddiad.

Am y drydedd flwyddyn yn olynol, mae Ysgol Chwaraeon a Gwyddorau Iechyd Caerdydd wedi cynnal Gŵyl Wyddoniaeth Caerdydd ar ein campws yn Llandaf (mewn cydweithrediad â CST) i gynnig diwrnod am ddim o wyddoniaeth ryngweithiol a hygyrch i bawb. Mae'r ŵyl hon yn annog ein myfyrwyr presennol i ddatblygu ac arwain gweithgareddau ochr yn ochr ag academyddion. Mae hyn yn helpu i feithrin ymdeimlad bod ein campysau ar agor i'r cyhoedd a gall annog ymgysylltiad â/gan y gymuned leol. 


	Alinio â'r bartneriaeth Ymestyn yn Ehangach ranbarthol i ddarparu cyrsiau yn y gymuned ac ar y campws i godi dyheadau a hyrwyddo dilyniant i Addysg Uwch.  
 
	Mae gwaith yn parhau i symud ymlaen yn y maes hwn.  

Ar draws ein hysgolion, cynigir diwrnodau blasu i ysgolion lleol i alluogi myfyrwyr i brofi meysydd pwnc sydd o ddiddordeb iddyn nhw. Mae'r sesiynau blasu hyn yn hygyrch ac yn annog ymgysylltiad rhwng ysgolion, disgyblion a'n rhaglenni a'n campysau.

Yn Ysgol Chwaraeon a Gwyddorau Iechyd Caerdydd, treialwyd diwrnod blasu cyfrwng Cymraeg i wella ein hymgysylltiad ag ysgolion Cymraeg o'r cymoedd cyfagos. Roedd yr adborth yn gadarnhaol, ac rydyn ni’n bwriadu cynllunio diwrnod blasu cyfrwng Cymraeg pwrpasol arall mewn cydweithrediad â chydweithwyr o’r tîm derbyniadau. 

